პროექტი

საქართველოს მთავრობის

დადგენილება
 №
2019 წლის                                                                       ქ. თბილისი

,,C ჰეპატიტის მართვის სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169

დადგენილებაში ცვლილების შეტანის თაობაზე

მუხლი 1. ,,ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, ,,C ჰეპატიტის მართვის სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169 დადგენილებაში (www.matsne.gov.ge; 21/04/2015; 470000000.10.003.018554) შეტანილ იქნას ცვლილება და დადგენილებით დამტკიცებული პროგრამის 21 - ე მუხლი ჩამოყალიბდეს შემდეგი რედაქციით:

,,მუხლი 21. პროგრამის ბიუჯეტი 

პროგრამის ბიუჯეტი განისაზღვრება 7,234.3 ათასი ლარით, შემდეგი ცხრილის შესაბამისად:

	№
	კომპონენტის დასახელება
	ბიუჯეტი
(ათასი ლარი)

	1
	სკრინინგული კვლევის კომპონენტი 
	1,272.0

	2
	დიაგნოსტიკის კომპონენტი
	5,582.0

	3
	მკურნალობის კომპონენტი
	59.3

	4
	ლოჯისტიკის კომპონენტი
	321.0

	 
	სულ:
	7,234.3



,,.“
მუხლი 2. დადგენილება ამოქმედდეს გამოქვეყნებისთანავე.
პრემიერ-მინისტრი                                                             გიორგი გახარია
გ ა ნ მ ა რ ტ ე ბ ი თ ი   ბ ა რ ა თ ი

,,C ჰეპატიტის მართვის სახელმწიფო პროგრამის დამტკიცების შესახებ“ საქართველოს მთავრობის 2015 წლის 20 აპრილის N169

დადგენილებაში ცვლილების შეტანის თაობაზე“

 საქართველოს მთავრობის დადგენილების პროექტზე

ინფორმაცია სამართლებრივი აქტის პროექტის შესახებ


წარმოდგენილი დადგენილების პროექტი მომზადდა შემდეგი გარემოებების გათვალისწინებით: 

 პროგრამის ფაქტობრივი შესრულებისა და  აღებული ვალდებულებების შესაბამისად მოსალოდნელი ხარჯების გათვალისწინებით, წარმოდგენილი პროექტით დაზუსტდა სახელმწიფო პროგრამის 2019 წლის ბიუჯეტი, კერძოდ, პროგრამისათვის „C ჰეპატიტის მართვა“ გათვალისწინებული ასიგნება 11 172 000 ლარი (მ.შ. ტენდერებიდან წარმოქმნილი ეკონომია - 44 210 ლარი, რომელიც გამოყენებული იქნა საჭიროებისამებრ) დაკორექტირდა და განისაზღვრა 7 234 300 ლარით. ზემოაღნიშნული ცვლილების განხორციელების შედეგად არსებული საბიუჯეტო რესურსი 3 893 490 ლარი, მიმართული იქნება „მოსახლეობის საყოველთაო ჯანმრთელობის დაცვა“ პროგრამის ფარგლებში წარმოქმნილი ვალდებულებების ნაწილობრივ დასაფინანსებლად.
ინფორმაცია ევროკავშირის სამართლებრივი აქტის შესახებ

პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.
პროექტის მიღებით გამოწვეული საფინანსო-ეკონომიკური შედეგების გაანგარიშება


პროექტის მიღება არ გამოიწვევს სახელმწიფო ბიუჯეტიდან დამატებითი ხარჯების გამოყოფას, პროექტის დაფინანსება განხორციელდება „საქართველოს 2019 წლის სახელმწიფო  ბიუჯეტის შესახებ“ საქართველოს კანონით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსთვის გამოყოფილი ასიგნებების ფარგლებში.

პროექტის მოსალოდნელი შედეგები

დაგეგმილი ღონისძიებების განხორციელების შედეგად მოხდება 2019 წელს გამოყოფილი ფინანსური რესურსების ეფექტური ხარჯვა.

პროექტის განხორციელების ვადები

პროექტის განხორციელების ვადაა 2019 წლის 31 დეკემბრის ჩათვლით.

პროექტის ავტორი და წარმდგენი


დადგენილების პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო.
